
Муовини раиси Кумитаи забон ва истилоҳоти назди Ҳукумати Ҷумҳурии Тоҷикистон
Раҳматуллозода Сахидод Раҳматулло ҷиҳати амалисозии супоришҳои Роҳбари Дастгоҳи
иҷроияи Президенти Ҷумҳурии Тоҷикистон аз 20-уми январи соли 2023, №16/10-5 оид ба иҷрои
бандҳои 8 ва 9-и Нақшаи фаъолияти Ҳаракати ҷамъиятии ваҳдати миллӣ ва эҳёи Тоҷикистон
барои соли 2023 ва аз 29-уми апрели соли 2023, №30/10-65 рӯзҳои 5-ум то 11-уми июни соли
2023 дар конференсияҳои Ҳаракати ҷамъиятии ваҳдати миллӣ ва эҳёи Тоҷикистон, ки дар
ноҳияҳои Рушон ва Мурғоби Вилояти Мухтори Кӯҳистони Бадахшон баргузор гардиданд,
иштирок ва суханронӣ карда, оид ба тарғиби Қонуни Ҷумҳурии Тоҷикистон «Дар бораи забони
давлатии Ҷумҳурии Тоҷикистон» ва шарҳу тавзеҳи «Қоидаҳои имлои забони тоҷикӣ ва
Аломатҳои китобати забони тоҷикӣ» дар мақомот ва муассисаҳои илмию таълимӣ семинари
машваратӣбаргузор намуд.
Мутобиқи барномаи тарҳрезишуда рӯзи 07.06.23 дар толори Мақомоти иҷроияи ҳокимияти
давлатии ноҳияи Рушон таҳти унвони «Таҳкими Ваҳдати миллӣ мароми мост» конференсияи
илмии ҷумҳуриявӣ баргузор шуда, дар он олимону донишмандон аз АМИТ, донишгоҳу
донишкадаҳо ва муассисаҳои гуногуни кишвар иштирок карданд. Маърузаи Раҳматуллозода
С.Р. дар мавзуи «Ваҳдати миллӣ - сарчашмаи рушди маънавиёти миллӣ» ном дошт, ки
перомуни нақши ваҳдат дар ташаккул ва ривоҷу равнақу пешрафти ҷомеа ва, махсусан,
таъсири он ба фазои маънавии миллӣ марбут буд, ки дар саргаҳи он Пешвои миллат –
Асосгузори сулҳу ваҳдати миллӣ, Президенти Ҷумҳурии Тоҷикистон муҳтарам Эмомалӣ
Раҳмон меистад.
  Рӯзи 07.06.23 дар толори Институти илмҳои гуманитарии ба номи Б.Искандарови АМИТ бо
ҳайати роҳбарият, олимону донишмандон ва мутахассисони институт оид ба тарғиби Қонуни
Ҷумҳурии Тоҷикистон «Дар бораи забони давлатии Ҷумҳурии Тоҷикистон» ва шарҳу тавзеҳи
«Қоидаҳои имлои забони тоҷикӣ ва Аломатҳои китобати забони тоҷикӣ» семинари илмию
машваратӣ ташкил шуд. Дар семинар С.Раҳматуллозода роҷеъ ба нақши Пешвои миллат –
Асосгузори сулҳу ваҳдати миллӣ, Президенти Ҷумҳурии Тоҷикистон муҳтарам Эмомалӣ
Раҳмон оид ба устувор гардидани пояҳои ҳуқуқӣ-меъёрии пешбурди кори забон суханронӣ
карда, дар робита ба санадҳои ҳуқуқии соҳаи забон маълумот дода, нуктаҳои асосии
«Қоидаҳои имлои забони тоҷикӣ ва Аломатҳои китобати забони тоҷикӣ» шарҳу тавзеҳ дод.
  Директори Институти мазкур профессор Ҳоким Қаландариён, профессор Назрӣ Офаридаев
ва ходими илмии институт Н.Ризвоншоева дар музокира оид ба ҳатмӣ будани истифодаи
самараноки санадҳои мавҷуда дар бораи забонро ҳатмӣ дониста, дар ҳаёти навишториамон
дастури рӯйимизӣ будани «Қоидаҳои имлои забони тоҷикӣ ва Аломатҳои китобати забони
тоҷикӣ»-ро ҳоизи аҳамият донистанд.
  Ҳамчунин, рӯзи 08.06.23 дар ДДХ ба номи М.Назаршоев бо иштирок ҳайати роҳбарият,
профессорону дотсентон ва устодони муассиса доир ба «Риояи Қоидаҳои имлои забони тоҷикӣ
ва Аломатҳои китобати забони тоҷикӣ» семинар-машварати илмӣ баргузор карда шуд, ки дар
кори он муовини раиси Кумитаи забон ва истилоҳоти назди Ҳукумати Ҷумҳурии Тоҷикистон
Раҳматуллозода С. Р. доир ба моҳияти истифодаи дурусти Қоидаҳои имло гузориши илмӣ
пешниҳод кард. Дар семинар-машварат ректори муассиса профессор Комилбек Амид Ёрбек,
муовини ректор оид ба илм Аҳмадзода Баҳром ва профессор Назрӣ Офаридаев суханронӣ
карданд. Зикр карда шуд, ки ҳар як санаде, ки аз тарафи Ҳукумати Ҷумҳурии Тоҷикистон
қабул карда мешавад, бояд дар ҳаёт татбиқ шавад. Махсусан, «Қоидаҳои имлои забони
тоҷикӣ ва Аломатҳои китобати забони тоҷикӣ», ки ҳаёти навиштории моро танзим менамояд.
  Рӯзи 09.06.2023 дар толори Мақомоти иҷроияи ҳокимияти давлатии ноҳияи Мурғоб зери
унвони «Забони тоҷикӣ – сармояи миллии мост» конференсияи ҷумҳуриявӣ баргузор. Дар кори
он низ муовини раиси Кумитаи забон ва истилоҳоти назди Ҳукумати Ҷумҳурии Тоҷикистон
Раҳматуллозода Сахидод Раҳматулло иштирок карда, дар мавзуи «Забони тоҷикӣ асоси
худшиносӣ, ҳувият ва ваҳдати миллӣ» суханронӣ карда, дар ташаккул ва рушду равнақи ин

забон ва ваҳдати миллӣ аз заҳматҳо ва шоҳкориҳои Пешвои миллат – Асосгузори сулҳу
ваҳдати миллӣ, Президенти Ҷумҳурии Тоҷикистон муҳтарам Эмомалӣ Раҳмон ёдовар шуда,
онҳоро беназир арзёбӣ намуд.

Баҳодиҳии муҳтаво:     5

Баҳои миёна: 5 (5 овоз)
 
 

Категория: 

Ахбори рӯз [2]
Забони тоҷикӣ [3]

    

  

 [4]

